Festa do’ Sole    (Carlo Faiello)
Acqua  viento  friddo  malutiempo

nun  è  cchiù  ‘o  mumento  pe’   senti’  chisti  lamienti

lampi  e  tuoni  nun  l’ aspetta  cchiù  nisciuno

chianu  chianu  s’ alluntana  ‘a  tramuntana

è  festa  oiné………..è  festa  oiné…..

E’  arrivata  chest’ ’ata  staggione

e  se  sente  pure  dint’ ’e canzone

‘nmiez’  ‘e  piazze  for’ ’e  balcune

‘o  sole   ‘o  sole  ‘o  sole  ‘o  sole 

‘o  sole  ‘o  sole  ‘o  sole  ‘o  so’….

Scoppia  ‘a  natura  e  ‘o  grano  s’  ammatura

s’  appicciano  ‘e  giardini  cu’  miliune  ‘e  sciuri

‘a  muntagna  s’ è  scetata

e  tutta  ‘a  campagna  e  verde,  profumata

e  fresca  oiné…… è  fresca  oiné……

Terra  santa  terra  bruna  

cadono  ‘e  stelle  e  attuorno  gira  ‘a  luna

terra  generosa  ca  ce  dà  ogni  cosa

e  ‘o  seme  ce  da  ‘a  frutta

e  ‘a  gemma  ce  dà  ‘a  rosa  rosa  rosa

rosa   rosa   ro’………………….

Vieni  vieni  ‘a  festa  do’  sole  primma  ca  passa  l’aurora

quanno  siente  addor’’e  mare  scinne  ‘nmiez’’a  via

Vieni  vieni  ‘a  festa  do’  sole  assa  tutt’’e  cose  amara
no  nun  servono  ‘e  parole  pechhé  sta  ‘na  cumpagnia  
ca  sona  sona  sona  sona  sona  sona  sona  sona  sona  so’ …

E’  tempo  di  andare  e  di  tornare
per  non  fermarsi  nemmeno  cent’anni  di  più
e  poi  ripartire  vagando  planando 
senza  sparire  mai…….senza  sparire…………….

Acqua  doce  benedici  ‘sta  sorgente

ca  quanno  se  scioglie  ‘a  neve  scorre  ogni  mumento

pe’  tutt’’a  gente   tutt’’a  gente   tutt’’a  gente

tutt’’a  gente………vene  a  bevere  a  ‘sta  fonte

vene  a  bevere  a  ‘sta  fonte

e  ‘nmiez’’e  campi  cresce  l’erba  bbona

ca  sana  ‘a  vita  e  che  fa  bene  ‘o  core

fino  a  dint’’e  case  puo’  senti’  ‘o  sapore

e  ‘a  fronne  se  fa  ‘e  fuoco

e  ‘o  fummo  saglie  ‘ncielo   ‘o  cielo   ‘o  cielo

‘o  cielo….’o  cielo….’o  cielo………..
